
IZVJEŠTAJ/IZVJEŠĆE O REVIZIJI FINANSIJSKIH/FINANCIJSKIH IZVJEŠTAJA/IZVJEŠĆA

na dan 31. decembra /prosinca 2002. godine

FEDERALNI ZAVOD ZA PROGRAMIRANJE RAZVOJA

SARAJEVO

Sarajevo, juli/srpanj 2003. godine

MENADŽMENTU ZAVODA

IZVJEŠTAJ/IZVJEŠĆE REVIZORA

1. Obavili smo reviziju finansijskih/financijskih  izvještaja/izvješća Federalnog zavoda za programiranje razvoja Sarajevo iskazane na dan 31.12.2002. godine. Za ove izvještaje/izvješća odgovoran je menadžment Federalnog zavoda za programiranje razvoja kao budžetsk/proračunskii korisnik. Naša odgovornost svodi se na izražavanje mišljenja o tim finansijskim/financijskim izvještajima/izvješćima na osnovu provedene revizije.

2. Reviziju smo obavili, na osnovu ovlaštenja u skladu sa Zakonom o reviziji budžeta/proračuna u FBiH i u skladu sa INTOSAI međunarodnim standardima. Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u finansijskim/financijskim izvještajima/izvješćima značajnih pogrešaka kao i da li su finansijske/financijske transakcije izvršene u skladu sa zakonskim propisima. Revizija je uključila ispitivanje, testiranje i prikupljanje dokaza koji potkrepljuju iznose i objave u finansijskim/financijskim izvještajima. Revizija je također obuhvatila ocjenu primjenjenih računovodstvenih načela i vrednovanje sveukupne prezentacije finansijskih/financijskih izvještaja/izvješća i ocjenu primjene propisa. Vjerujemo da je provedena revizija pouzdan osnov za izražavanje našeg mišljenja.

3. Obzirom da nismo obavili reviziju finansijskih/financijskih izvještaja/izvješća za 2001. godinu, ne iskazujemo mišljenje o početnim stanjima 01.01.2002. godine, u skladu sa FBiH revizorskim standardom 510.

4. Po obavljenoj reviziji na dan 31.12.2002. godine, ukazujemo na slijedeće činjenice:

· u skladu sa Zakonom ,Zavod nije riješio preuzimanje zaposlenika u radni odnos iz Državnog zavoda za programiranje razvoja; 

· prilikom prijema u radni odnos zaposlenika, donošenja rješenja o utvrđivanju visine koeficijenta za utvrđivanje plaće, kao i visine položajnog dodatka, Zavod nije postupio po Zakonu;

· Zavod nije sačinio godišnji Izvještaj/Izvješće o radu i dostavio ga Vladi FBiH, u skladu sa Pravilnikom o unutrašnjoj organizaciji.

5. Po našem mišljenju finansijski/financijski izvještaji/izvješća, osim napomene pod tačkom 4., daju istinit i fer pregled o finansijskom/financijskom stanju korisnika budžeta/proračuna, Federalnog zavoda za programiranje razvoja na dan 31.12.2002. godine.

IZVJEŠTAJ O OBAVLJENOJ REVIZIJI

1 Uvod

Na osnovu ovlaštenja u skladu sa Zakonom o reviziji budžeta/proračuna u FBiH obavljena je revizija finansijskih izvještaja i usklađenosti poslovanja sa zakonskim propisima za 2002. godinu. Revizija se obavlja prvi put, a predmet ove revizije su bili finansijski izvještaji za 2002. godinu kao i izvršene finansijske transakcije, uključujući procjenu usklađenosti sa primjenjenim zakonima i propisima.

Revizorski uvid u dokumentaciju izvršen je, u periodu od 12.06. – 04.07.2003. godine, sa povremenim prekidima.

Reviziju su obavili revizori Ureda za reviziju budžeta/proračuna u FBiH

Vedranka Gadžić, dipl.oec.

Kimeta Bihorac, dipl.oec.

2 Opći podaci 

Federalni zavod za programiranje razvoja Sarajevo (u daljem tekstu Zavod), osnovan je na osnovu Zakona o izmjenama i dopunama Zakona o federalnim ministarstvima i drugim tijelima federalne uprave član 15g. Zavod kao federalno tijelo vrši istraživačke, stručno – analitičke i druge poslove iz nadležnosti Federacije koji se odnose na: programiranje razvoja, analizu faktora i mogućnosti privrednog razvoja; i njihovu prezentaciju na domaćem i stranom tržištu; kreiranje strategije i programa razvoja i izradu mjera razvojne i ekonomske politike; analizu i programiranje unapređivanja strukturnih odnosa u privrednom i društvenom razvoju (sektorsko, vlasničko, organizaciono i drugi oblici strukturnih odnosa); programiranje korištenja, valorizacije i zaštite prirodnih resursa i mjera za njihovo ostarivanje; izradu makro-ekonomskih bilansa, proporcija i globalnih agregata rasta; izradu materijalnih bilansa zemlje; analiziranje odnosa u oblasti raspodjele, koncipiranje programa naučno-istraživačkog rada od značaja za privredni razvoj i ekonomsku politiku; programiranje razvoja društvenih djelatnosti u skladu sa strategijom privrednog razvoja; regionalni razvoj i sistem njegovog podsticanja i saradnju sa institucijama koje se bave pitanjima razvoja u zemlji i inozemstvu.

Zavodom rukovodi direktor koji koordinira i nadzire aktivnosti Zavoda, provodi federalnu politiku i izvršava federalne zakone i druge federalne propise iz nadležnosti Zavoda i izvršava zadatke i druge poslove utvrđene Ustavom i Federalnim zakonom. Direktora Zavoda imenuje Vlada FBiH kojoj je i odgovoran za svoj rad. Transparentnost rada Zavoda se ogleda u podnošenju godišnjeg Izvještaja o radu Vladi Federacije, a po potrebi i Parlamentu Federacije BiH.

Osnovne organizacijske jedinice utvrđene Pravilnikom o unutarnjoj organizaciji i Pravilnikom o dopuni Pravilnika o unutrašnjoj organizaciji Federalnog zavoda za programiranje razvoja Sarajevo na koji je saglasnost dala Vlada FBiH su:

1. Programiranje makroekonomskog razvoja i ekonomske politike

2. Centar za informatiku i tranziciju

3. Tehno-ekonomski sektor

4. Sektor za razvoj međunarodne privredne saradnje, saradnje među entitetima i kantonima, strana ulaganja

5. Kabinet direktora

6. Centar za razvoj malih i srednjih preduzeća.

Sredstva za rad Zavoda obezbjeđuju se iz Federalnog Budžeta. Zavod nema nikakvih vlastitih prihoda.

Na dan 31.12.2002. godine u Zavodu je bilo 25 uposlenih. 

Za obavljanje svoje djelatnosti Zavod koristi kancelarijski prostor na dvije lokacije i to: u ulici Alipašina 41 i u ulici Danijela Ozme 7. Za prostor koji koristi Zavod ne plaća zakupninu, samo troškove grijanja i električne energije.
3 Cilj revizije

Cilj revizije finansijskih izvještaja Zavoda je da se utvrdi da li su oni pripremljeni u svakom značajnom pogledu, u skladu sa svom zakonskom važećom regulativom, da se da ocjena računovodstvenog sistema, kao i ocjena sistema internih kontrola u smislu, da li je prikladno postavljena za sprečavanje ili otkrivanje značajno pogrešnog prikazivanja, kao i pribavljanje realne osnove da li finansijski izvještaji odražavaju tačan i istinit prikaz poslovanja tokom godine i stanja na kraju godine.

Cilj revizije je postizanje potpune transparentnosti u radu Zavoda, kao i javna odgovornost menadžmenta za zakonitost rada, uspješno i efikasno provođenje postavljenih ciljeva.

Revizija, takođe uključuje davanje preporuka za dalji rad sa posebnim naglaskom na što efikasniju i ekonomičniju zaštitu imovine i trošenje javnih sredstava putem jačanja internih kontrola.

4 Nalazi i preporuke

4.1 Usklađenost sa zakonskim propisima

Zavod u revidiranoj godini nije u potpunosti poštovao i primjenjivao odredbe slijedećih zakona i uredbi:

Zakon o budžetima/proračunima u FBiH;

Uredbu o računovodstvu budžeta/proračuna u FBiH; 

Pravilnik o knjigovodstvu budžeta/proračuna u FBiH; 

Zakon o radnim odnosima i plaćama službenika organa uprave u Federaciji BiH;

Uredbu o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tijela federalne uprave, kao i Uredbu o izmjenama i dopunama iste;

Uredbu o postupku nabavke roba, uslugama i ustupanju radova; 

Zakon o porezu na promet proizvoda i usluga; 

Preporuka menadžmentu

· Preporučuje se menadžmentu da dosljedno primjenjuje navedene zakonske, podzakonske i opće akte.

4.2 Menadžment i sistem internih kontrola
Revizijom rada menadžmenta i sistema internih kontrola revizorski tim je izvršio procjenu da li sistem interne kontrole u skladu sa INTOSAI standardima – tačka 142 pomaže zaštiti imovine i resursa, te da li se osigurava tačnost i cjelovitost računovodstvenih evidencija i pouzdanost finansijskih izvještaja u Zavodu.

Pravilnikom o unutarnjoj organizaciji utvrđena je unutarnja organizacija, način rukovođenja i rada. Pravilnikom nije predviđeno odjeljenje interne kontrole, odnosno mjesto internog kontrolora, već je interna kontrola ugrađena u pojedinim sektorima u organizacijsku strukturu i obavlja se istovremeno uz obavljanje tekućih poslova, i predstavlja njegov sastavni dio. 

Zavod je u 2002. godini svoje transakcije i poslovne događaje evidentirao u Trezoru. U Službi za zajedničke poslove organa i tijela FBiH vršio se obračun plaće, naknada plaća i naknada troškova zaposlenih kao i evidecija stalnih sredstava.

Zavod nije sačinio ni podnio Vladi FBiH godišnji Izvještaj o radu, što nije u skladu sa Pravilnikom o unutrašnjoj organizaciji.

Preporuka menadžmentu

· Menadžment treba da unaprijedi funkciju interne kontrole kao skup postupaka kojih će se pridržavati svi uposleni, u svrhu postizanja ciljeva na području :

· Efikasnog poslovanja

· Pouzdanog finansijskog izvještavanja i 

· Usklađenosti sa rimjenjivim zakonima i propisima.

· Menadžment treba usvojiti računovodstvene politike, te uvesti takve kontrolne postupke kojima se osigurava nadzor nad imovinom i poslovnim knjigama, a što se postiže zahtjevom uposlenim u poštivanju odgovarajućih pisanih uputstava.

4.3 Izvršenje budžeta

4.3.1 Prihodi

Ukupni prihodi Zavoda planirani su u Budžetu za 2002. godinu u iznosu od 474.148 KM, a ostvareni su u iznosu od 475.990 KM, što je za 1.842 KM ili 0,39 % više u odnosu na plan. Zavod ne ostvaruje vlastite prihode ni po kom osnovu.

4.3.2 Rashodi

Ukupni rashodi Zavoda u 2002. godini planirani su u iznosu od 474.158 KM, a ostvareni u iznosu od 475.990 KM, što je 0,39 %više u odnosu na plan. Iz tabele je vidljivo da su pojedine pozicije rashoda nerealno planirane, odnosno ostvarene su u većem iznosu u odnosu na plan.

Razlika je nastala uslijed doznake sredstava iz Tekuće rezerve za plaće i druge troškove novih zaposlenika, kao i Odluka o unutrašnjoj preraspodjeli troškova Budžeta FBiH za 2002. odinu.

	R.br.
	O p i s
	Budžet za 2002.g.
	Raspoloživa sredstva 31.12.2002.g
	Izvršenje Budžeta za 2002.g.
	Index

5/3

	1
	2
	3
	4
	5
	6

	RASHODI I IZDACI (I+II)
	 474.158
	480.780
	475.990
	100,39

	I   Tekući rashodi ( a+b +c+d)
	 474.158
	474.980
	463.760
	97,81

	a)  Plaće i naknade ( od 1 do 2)
	366.500
	381.199
	372.807
	101,72

	1.
	Bruto plaće i naknade
	288.300
	288.800
	288.342
	100,01

	2.
	Naknade troškova zaposlenih
	78.200
	92.399
	84.465
	108,01

	b)  Doprinosi poslodavca
	32.100
	32.098
	32.069
	99,90

	3.
	Doprinosi na teret poslodavca
	32.100
	32.098
	32.069
	99,90

	c)  Izdaci za materijal i usluge ( od 4 do 12)
	75.558
	61.683
	58.884
	77,93

	4.
	Putni troškovi
	9.800
	11.529
	11.391
	116,23

	5.
	Izdaci za energiju
	9.800
	6.800
	5.185
	52,91

	6.
	Izdaci za komunalne usluge
	4.900
	11.201
	11.200
	228,57

	7.
	Nabavka materijala
	7.154
	5.667
	5.655
	79,05

	8.
	Izdaci za usluge prevoza i goriva
	98
	898
	759
	774,49

	9.
	Unajmljivanje imovine i opreme
	0
	0
	0
	0,00

	10.
	Izdaci za tekuće održavanje
	1.078
	2.396
	2.396
	222,26

	11.
	Izdaci osiguranja i bank. usluga
	882
	882
	112
	12,70

	12
	Ugovorene usluge
	41.846
	22.310
	22.186
	53,02

	d). Izdaci za nabavku stalnih sredstava
	0
	5.800
	5.763
	0,00

	13.         
	Nabavka opreme
	0
	5.800
	5.763
	0,00

	II  Rashodi od internih transakcija
	0
	6.467
	6.467
	0,00

Preporuka menadžmentu

· Budžetska sredstva koristiti samo za namjene koje su određene budžetom i to do visine utvrđene budžetom;

· Prilikom planiranja budžeta Zavoda, više sarađivati sa Sektorom za budžet pri Ministarstvu finansija/financija, zbog što realnijeg planiranja određenih pozicija budžeta u narednom periodu.

4.3.2.1. Bruto plaće

Izdaci za bruto plaće isplaćeni su u iznosu od 288.342 KM, odnosno 100,01% u odnosu na plan. Obračun plaća, poreza na plaću, doprinosa iz plaća i na plaću vršen je u skladu sa Zakonom o porezu na plaću i Zakonom o doprinosima. Ukupni izdaci po osnovu plaća za 25 zaposlenih iznose i doprinosi iznose 320.411 KM.

Metodom uzorka izvršen je uvid u platne liste organa uprave za mjesec januar, juli i decembar 2002. odine. 

Uvidom u personalnu dokumentaciju revizorski tim je utvrdio da se za svakog zaposlenika prilikom prijema u radni odnos donosilo rješenje o zasnivanju radnog odnosa u kome nije navedena vrijednost koeficijenta za obračun plaće, a nije se donosilo ni posebno rješenje o utvrđivanju koeficijenta za obračun plaće.

Metodom uzorka, uočeno je Rješenje o raspoređivanju zaposlenika na radno mjesto. Uvidom u radnu knjižicu, utvrdili smo da je pomenuti zaposlenik bio zaposlen u Republičkom zavodu za društveno planiranje, gdje mu ni do danas nije zaključena radna knjižica. Republički zavod je u međuvremenu prešao na Državni zavod za programiranje razvoja koji je ukinut Zakonom o upravi i upravnim organizacijama. Tada je u Zavodu radilo 9 radnika koji su nastavili sa radom do donošenja Zakona o izmjenama i dopunama Zakona o federalnim ministarstvima i drugim tijelima federalne uprave, kojim je formiran Federalni zavod za programiranje razvoja. Zavod je preuzeo sve radnike iz Državnog zavoda. Po usmenom obrazloženju odgovornih osoba, matični broj i šifra djelatnosti, ostali su isti, te pomenuti zaposlenici nisu odjavljeni, samim tim ni prijavljeni na novoosnovanu instituciju. Iz tog razloga radne knjižice nisu bile zaključene.

Preporuka menadžmentu

· Regulisati evidenciju svih zaposlenika u skladu sa Zakonom o radu, Zakonom o penziono invalidskom osiguranju;

· Radne knjižice popunjavati u skladu sa Uputstvom o radnoj knjižici.

Uvidom u dokumentaciju i obračun plaće za XII mjesec 2002. godine ,utvrdili smo da je zaposlenik raspoređen na radno mjesto, po kojem koeficijent za obračun plaće ne odgovara visini Zakonom propisanog koeficijenta. Istom zaposleniku obračunava se i položajni dodatak u većem procentu od utvrđenog Zakonom.

Uvidom u personalnu dokumentaciju, utvrdili smo da isti službenik nema priloženo Uvjerenje o položenom stručnom ispitu.

Revizorski tim takođe je utvrdio da je po Rješenju, zaposlenik raspoređen na radno mjesto načelnika Centra, koji je Rješenjem Vlade razriješen sa funkcije direktora. Uvidom u obračun plaće utvrdili smo da mu je obračun plaće ostao isti kao i u periodu dok je obavljao funkciju direktora. Takođe, i položajni dodatak pomenutog službenika ostao je nepromijenjen, te se obračunava u procentu većem od propisanog.

Pravilnik o plaćama službenika Federalnog zavoda za programiranje razvoja nije usklađen sa Zakonom o radnim odnosima i plaćama službenika organa uprave u Federaciji Bosne i Hercegovine i to u dijelu gdje su utvrđeni koeficjienti za obračun plaća , pravo na položajni dodatak, kao i u dijelu gdje se reguliše isplata nagrada za natprosječne radne rezultate.

U 2002. godini obračunato je 12 plaća za ukupno 25 zaposlenika, a po sistematizaciji je predviđeno ukupno 48 zaposlenika.

U 2002. godini tri zaposlenika su zasnovala radni odnos . Rješenjem Vlade imenovani su direktor i zamjenik direktora. Jedan zaposlenik primljen je u radni odnos na neodređeno vrijeme bez prethodno objavljenog konkursa, što nije u skladu sa Zakonom o radnim odnosima i plaćama službenika u organima uprave u FBiH.

Preporuka menadžmentu

· Pravilnik o plaćama službenika Zavoda uskladiti sa Zakonom;

· Radno-pravni status zaposlenih rješavati u skladu sa važećim zakonskim propisima.

4.3.2.2. Naknade troškova zaposlenih

Naknade troškova zaposlenih planirane su u iznosu od 78.200 KM, a isplaćene u iznosu od 84.465 KM, što je za 6.265 KM ili 8,01% više od planiranih. Do ovog prekoračenja došlo je uslijed nerealnog planiranja Naknada troškova zaposlenih Budžeta za 2002. godinu za Zavod i naknadnom unutrašnjom preraspodjelom tih troškova.

Naknade troškova zaposlenih sastoje se od:

	1
	 Naknade za prevoz na posao i sa posla
	11.616 KM

	2
	 Naknade za odvojeni život
	1.382 KM

	3
	 Naknade za topli obrok tokom rada
	47.976 KM

	4
	 Regres za godišnji odmor
	11.861 KM

	5
	 Jubilarne nagrade 
	4.500 KM

	6
	 Pomoć u slučaju smrti
	7.130 KM

	
	 Ukupno
	84.465 KM


Naknade za prevoz na posao i sa posla

Ova vrsta naknada isplaćena je u iznosu od 11.616 KM. Isplata ovih naknada vršila se za sve zaposlene u visini iznosa karte za gradski prevoz bez prethodnog utvrđivanja da li  svi zaposleni imaju pravo na ovu vrstu naknade.

Preporuka menadžmentu

· Isplatu naknada za prevoz na posao i sa posla uskladiti sa Uredbom o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tijela federalne uprave, kao i Uredbom o izmjenama i dopunama iste.

Regres za godišnji odmor

U julu 2002. godine na ime ovih naknada za 22 zaposlenika isplaćeno je 11.861 KM. Regres za godišnji odmor za zaposlenike Zavoda isplaćen je na osnovu Rješenja o isplati regresa za godišnji odmor za 2002. godinu koje je donio direktor Zavoda.

Revizorskom timu dat je na uvid Zahtjev za odobravanje dijela sredstava za isplatu regresa u iznosu od 5.000 KM Sektoru za budžet pri Federalnom ministarstvu finansija/financija. Naime, zbog nedostatka sredstava na poziciji Naknade troškova zaposlenih u tom momentu, Zavod je zatražio da im se odobre pomenuta sredstva, što je i učinjeno.

4.3.2.3. Izdaci za materijal i usluge 

Izdaci za materijal i usluge planirani su u iznosu od 75.558 KM, a ostvareni u iznosu od 58.884 KM, što je za 16.674 KM ili 22,07 % manje od planiranog iznosa. Na osnovu Odluke o odobravanju izdvajanja sredstava iz “Tekuće rezerve Vlade FBiH” Budžeta FBiH za 2002. godinu, Zaključka Vlade FBiH u vezi smanjenja potrošnje za 10% u četvrtom kvartalu 2002. godine i odlukama o unutrašnjoj preraspodjeli troškova Budžeta u FBiH za 2002. godinu za Federalni zavod izvršena je preraspodjela unutar odobrenih sredstava.

Izdaci za materijal i usluge sastoje se od slijedećeg:

	1
	 Putni troškovi 
	11.391 KM

	2
	 Izdaci za energiju
	5.185 KM

	3
	 Izdaci za komunalne usluge
	11.200 KM

	4
	 Nabavka materijala
	5.655 KM

	5
	 Izdaci za usluge prevoza i goriva
	759 KM

	6
	 Unajmljivanje imovine i opreme
	0 KM

	7
	 Izdaci za tekuće održavanje
	2.396 KM

	8
	 Izdaci osiguranja i bankarskih usluga pl. pr.
	112 KM

	9
	Ugovorene usluge
	22.196 KM

	
	Ukupno
	58.884 KM


Izdaci za komunalne usluge

Na ime ovih izdataka planiran je iznos od 4.900 KM, a utrošeno je 11.200 KM, što je za 6.300 KM ili 128,57% više od plana. U okviru ove pozicije najznačajniju stavku prestavljaju izdaci za telefon i poštanske usluge. 

Metodom uzorka, revizorski tim je utvrdio da se dio izdataka za telefonske usluge nepravilno evidentirao na poziciji izdataka za energiju iz razloga nedovoljno odobrenih sredstava na poziciji Izdataka za komunalne usluge. 

Izdaci za tekuće održavanje

Na ime izdataka za tekuće održavanje planiran je iznos od 1.078 KM, o ostvaren u iznosu od 2.396 KM, što je za 1.318 KM ili 122,26 % više od plana.

Uvidom u dokumentaciju, revizorski tim je utvrdio da su se na ovoj poziciji nepravilno evidentirali troškovi opravke i održavanja automobila, koje je dodijeljeno na privremeno korištenje od Službe za zajedničke poslove organa i tijela FBiH uz saglasnost premijera Vlade BiH. 

Ugovorene usluge 

Na ime ugovorenih usluga planiran je iznos od 41.846 KM, a utrošeno je 22.186 KM, što je za 19.660 KM ili 46,98 % manje u odnosu na plan.

Metodom uzorka, na poziciji – Ostale nespomenute usluge i dadžbine evidentirana je isplata zaključenog Ugovora o djelu gdje se na neto iznos naknade obračunao i platio porez na promet proizvoda od 30 %. Porez na promet usluga obračunat je i plaćen na neto iznos Ugovora, što nije u skladu sa Zakonom o porezu na  promet proizvoda i usluga.

Preporuka menadžmentu

· Korisnici budžeta treba da koriste sredstva samo za namjene koje su određene budžetom i to do visine utvrđene u njegovom Posebnom dijelu;
· U oblasti radnih odnosa u potpunosti, primjenjivati Zakon o radnim odnosima i plaćama službenika organa uprave u FBiH;

· Regulisati evidenciju svih zaposlenika u skladu sa Zakonom o radu, Zakonom o penziono invalidskom osiguranju;

· Radne knjižice popunjavati u skladu sa Uputstvom o radnoj knjižici;

· Isplatu naknada za prevoz na posao i sa posla uskladiti sa Uredbom o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tijela federalne uprave, kao i Uredbom o izmjenama i dopunama iste;

· Prilikom isplate ugovorenih usluga porez na promet usluga plaćati u skladu sa Zakonom;

· Nabavku robe, usluga i ustupanje radova vršiti isključivo u skladu sa Uredbom o postupku nabavke roba, uslugama i ustupanju radova.

4.4 Stalna sredstva

Budžetom za 2002. godinu na poziciji Izdataka za nabavku stalnih sredstava Federalnom zavodu nisu planirana sredstva. Uvidom u dokumentaciju revizorski tim je utvrdio da se u 2002. godini, povećala vrijednost stalnih sredstava u iznosu od 5.763 KM. 

Uvidom u predočenu dokumentaciju revizorski tim je konstatovao slijedeće:

Rješenjem o obrazovanju komisije za popis imovine i sitnog inventara, imenovana je Komisija koja je izvršila popis imovine i sitnog inventara na dan 31.12.2002. godine. Revizorskom timu stavljene su na uvid popisne liste stalnih sredstava i sitnog inventara, koje su uredno zaključene kao i Izvještaj o popisu imovine Zavoda za 2002. godinu 

U navedenom Izvještaju popisna komisija je konstatovali da stvarno stanje odgovara knjigovodstvenom. Popisna komisija takođe je predložila rashod stalnih sredstava zbog dotrajalosti i neispravnosti. Nakon čega je direktor Zavoda donio Rješenje o rashodovanju. 

Budžetom za 2002.godinu Zavodu nisu odobrena sredstva na ime Izdataka za nabavku stalnih sredstava. Odlukom o odobravanju izdvajanja sredstava iz Budžeta ,Vlada je iz Tekuće rezerve odobrila sredstva za nabavku opreme. Uvidom u dokumentaciju utvrdili smo da se prilikom nabavke provodio postupak odabira najpovoljnijeg ponuđača i sačinio Izvještaj iz kojeg se ne može zaključiti da je oprema nabavljena od dobavljača koji je bio najpovoljniji.

Preporuka menadžmentu 

· Nabavku robe, usluga i ustupanje radova vršiti isključivo u skladu sa Uredbom o postupku nabavke roba, uslugama i ustupanju radova.

4.5 
Obaveze

U finansijskim izvještajima Zavoda iskazane su obaveze u iznosu od 43.923 KM, od toga iznos od 7.364 KM odnosi se na neizmirene obaveze prema dobavljačima, a iznos od 36.559 KM čini obaveze prema zaposlenim u Zavodu. Obaveze je trebalo izmiriti na teret Budžeta 2002.godine,a ne teretiti Budžet za 2003. godine. 

5 Računovodstvo

Zavod je svoje transakcije i poslovne događaje evidentirao u Trezoru. Zavod nije imao svoju radnu jedinicu i nije bio direktno povezan sa Trezorom.

Računovodstveni poslovi obavljaju se u Zavodu, dok se obračun plaća, naknada plaća, naknada troškova zaposlenih, kao i evidencija stalnih sredstava i sitnog inventara obavlja u Službi za zajedničke poslove organa i tijela F BiH. 

Računovodstveno evidentiranje vrši se na osnovu Uredbe o računovodstvu budžeta/proračuna i Pravilnika o knjigovodstvu budžeta/proračuna u FBiH. Pisana pravila kojima bi se utvrdilo kretanje dokumentacije Zavod nije donio. 

Sva dokumentacija treba da se ovjerava na propisan način od strane ovlaštene osobe u Zavodu.

Software je jedinstven za sve korisnike budžeta gdje dio računovodstvenih poslova obavljaju Zajedničke službe Vlade. Odgovorna osoba u računovodstvu raspolaže passwordom, a ne postoje podaci o dodatnoj zaštiti i back-upu.

Preporuka menadžmentu

· Zavod mora imati nadzor nad svim računovodstvenim poslovima.

6 Zaključak

Tokom revizije uočeni su nedostaci koji su dijelom uzrokovani usljed nedovoljnog sistema internih kontrola kojeg treba unaprijediti kroz primjenu datih preporuka.

Revizorski tim smatra da menadžment treba posebnu pažnju usmjeriti na:

realnije planiranje prihoda i rashoda

izvršenje budžeta po obimu i strukturi u okviru odobrenog

poštivanju svih navedenih zakona, uredbi i pravilnika navedenih u ovom Izvještaju u oblasti svog djelovanja

Vjerujemo da će menadžment Zavoda pokloniti punu pažnju provođenju naših preporuka i time poboljšati transparentnost, efikasnost i ekonomičnost trošenja javnog novca.

KOMENTAR

Federalni zavod za programiranje razvoja, u ostavljenom roku, pismeno se očitovao na Izvještaj o reviziji finansijskih izvještaja za 2002. godinu, dopisom broj: 01-14-113-2/03, od 30.07.2003. godine. Zavod je imao određene primjedbe, za koje tim za reviziju smatra da su neosnovane i kao takve nisu inkorporirane u Izvještaj.

		RASHODI I IZDACI ( I+II)

		I Tekući rashodi ( a+b+c+d )

		1.		Bruto plaće i naknade

		2.		Naknade troškova zaposlenima

		Doprinosi poslodavca				32,100		32,098		32,069

		3.		Doprinosi na teret poslodavca		32,100		32,098		32,069

		Izdaci za materijal i usluge				75,558		61,683		58,884

		4.		Putni troškovi

		7.		Nabavka materijala

		10.		Izdaci za tekuće održavanje

		11.		Izdaci za osiguranje i bankarske usluge

		Rashodi od internih transakcija								6,467

		R.b.		Opis						Izvršenje Budžeta za 2002.god.

		1		2						5

		RASHODI I IZDACI ( I+II)								475,990				100.00%

		I Tekući rashodi ( a+b+c+d )

		a) Plaće i naknade ( od 1 do 2 )

		1.		Bruto plaće i naknade						288,342				60.58%

		2.		Naknade troškova zaposlenima						84,465				17.75%

		b) Doprinosi poslodavca								32,069				6.74%

		3.		Doprinosi na teret poslodavca

		c) Izdaci za materijal i usluge								376,759

		4.		Putni troškovi						11,391				2.39%

		5.		Izdaci za energiju						5,185				1.09%

		6.		Izdaci za komunalne usluge						11,200				2.35%

		7.		Nabavka materijala						5,655				1.19%

		8.		Izdaci za usluge prevoza i goriva						759				0.16%

		9.		Unajmljivanje imovine i opreme						0				0.00%

		10.		Izdaci za tekuće održavanje						2,396				0.50%

		11.		Izdaci za osiguranje i bankarske usluge						112				0.02%

		12.		Ugovorene usluge						22,186				4.66%

		Izdaci za nabavku stalnih sredstava								5763				1.21%

		Rashodi od internih transakcija								6,467				1.36%






